
CONVENIO DE COLABORACION ENTRE A CONSELLERIA DE
EDUCACION, UNIVERSIDADE E FORMACION PROFESIONAL E AS
UNIVERSIDADES DA CORUNA, SANTIAGO DE COMPOSTELA E VIGO
PARA REFORZO DAS LINAS DE INVESTIGACION POSDOUTORAIS

Santiago de Compostela [data/sinatura dixital]

REUNIDOS

Carmen Pomar Tojo, conselleira de Educacion, Universidade e Formacion
Profesional (CONSELLERIA), nomeada mediante o Decreto 96/2018, do 26 de
setembro (DOG num. 185 do 27 de setembro), de acordo co disposto no artigo
34 da Lei 1/1983, do 22 de febreiro, de normas reguladoras da Xunta e da sua
Presidencia e no acordo do Consello da Xunta de Galicia do 27 de marzo de
1991, sobre convenios de cooperacion con outros entes publicos e de
colaboracion con particulares, publicado pola Resolucion da Conselleria de
Economia e Facenda do 8 de abril de 1991 (DOG num. 82, do 30 de abril).

Julio Ernesto Abalde Alonso, reitor magnifico da Universidade da Coruia (UDC),
nomeado mediante o Decreto 1/2016, de 8 de xaneiro (DOG num. 5, do 11 de
xaneiro), en representacion desta, en virtude das facultades que lle confire o
artigo 20.1 da Lei organica 6/2001, do 21 de decembro, de universidades.

Antonio Loépez Diaz, reitor magnifico da Universidade de Santiago de
Compostela (USC), nomeado mediante Decreto 57/2018, de 31 de maio (DOG
num. 106, do 5 de xuio), en representacion desta, en virtude das facultades que
lle confire o artigo 20.1 da Lei organica 6/2001, do 21 de decembro, de
universidades.

Manuel Joaquin Reigosa Roger, reitor magnifico da Universidade de Vigo
(UVigo), nomeado mediante Decreto 59/2018, do 31 de maio (DOG num. 109,
do 8 de xufio) en representacion desta, en virtude das facultades que lle confire
o artigo 20.1 da Lei organica 6/2001, do 21 de decembro, de universidades.

Intervenien en funcién dos seus respectivos cargos e no exercicio das facultades
que tefien conferidas e

EXPONEN

PRIMEIRO.- As universidades que integran o Sistema Universitario de Galicia
(en adiante SUG) son entes que forman parte do sector publico institucional que,
xunto coa misidbn docente, realizan actividades de investigacion e
desenvolvemento cientifico e tecnoloxico, o que as configura como un dos
principais axentes xeradores de cofiecemento en Galicia.

O impulso da actividade investigadora € un obxectivo irrenunciable para
calquera sociedade, por iso € necesario fomentar unha maior integracién entre
as universidades e os sectores produtivos, incidir na cultura de calidade e
eficacia na utilizacion de infraestruturas e do capital humano que permitan unha
mellora significativa na totalidade dos sectores produtivos e, a sua vez, a
potenciacion dunha universidade galega de calidade.

SEGUNDO.- A Secretaria Xeral de Universidades, de acordo coas
competencias que lle outorgou o Decreto 138/2018, do 8 de novembro, polo que
se establece a estrutura organica da Conselleria de Educacion, Universidade e
Formacion Profesional é o dérgano superior da Administracion xeral da
Comunidade Autonoma de Galicia para a ordenacion, planificacion e execucion
das competencias en materia de universidades e ensinanzas universitarias
correspondentes a esta conselleria. Concretamente correspondelle a xestion
eficiente e integradora dos recursos e capacidades de investigacion do Sistema
Universitario de Galicia para a sua posta en valor no marco do Sistema de
innovacion e, particularmente, a promocion e coordinacién das universidades
galegas no establecemento de programas, infraestruturas e actuaciéns en
materia de investigacion.

TERCEIRO.- O Plan Galicia Innova 2020 en lifia cos obxectivos da Estratexia de
Especializacién Intelixente de Galicia 2014-2020 (RIS3), e acorde co Plan da
Union Europea Horizonte 2020 e a Estratexia Espanola de Ciencia, Tecnoloxia e
Innovacion 2013-2020, aspira a consolidar un modelo de crecemento inclusivo e
sostible situando a I+D+i como factor clave para garantir a competitividade da
economia e a capacidade da sociedade galega.

O Plan Galicia Innova 2020 establece dentro da Accion Estratéxica 1.1
Cofiecemento excelente a accién 1.1.1 Desenvolver capital humano que permita
incrementar a xeracion de conecemento excelente.

CUARTO.- Que as tres universidades galegas contan con programas de xestion
do talento co fin de promover a captacion e a formacion de recursos humanos
especialmente capacitados para os procesos de xeracion de cofiecemento, que
posibilite a formacién do persoal investigador e tecnélogo e que lles permita a
integracion no sistema galego de |+D+i. As accions desenvoélvense no marco
normativo establecido na Lei 14/2011, do 1 de xufo, da ciencia, a tecnoloxia e a
innovacion.

QUINTO.- Que unha das fortalezas das universidades é o seu capital humano
polo que a Conselleria apoia as Universidades nas suas accions de captacion e
contratacion de persoal investigador en formacion e na sua etapa posdoutoral.

A consecucién da titulacion de doutorado pon fin a etapa de formacion do
persoal investigador, e a partir dese momento da comenzo a etapa posdoutoral,
cuxa fase inicial estd orientada ao perfeccionamento e especializacion
profesional do persoal investigador. O obxecto primordial é a realizacion de
tarefas de investigacion orientadas & obtencibn dun elevado nivel de
perfeccionamento e especializacion profesional polo persoal investigador, que
conduzan a consolidacion da sua experiencia profesional.

SEXTO.- Que en Xullo do 2019 as tres universidades galegas solicitan o apoio
da Conselleria co obxecto de dar continuidade as lifas investigadoras do
persoal beneficiario da axuda posdoutoral da modalidade A da convocatoria
2016 ata que se resolva a convocatoria da modalidade B do ano 2019, que ten
como obxectivo dar continuidade a sua carreira investigadora posibilitando un
perfeccionamento na sua formacion e o establecemento dunha lina de
investigacion propia que lles permita, nun futuro, consolidar a sua traxectoria. O
fin & de asegurar o desenvolvemento dos seus proxectos de investigacion e
atender a aqueles investigadores e investigadoras desta mesma convocatoria
gque non remataron os seus contratos ao ter desfrutado de permiso de
maternidade-paternidade para que se poidan presentar na vindeira convocatoria
nas mesmas condiciéns que o resto de persoas candidatas.

SETIMO.- Polo anteriormente exposto, a Conselleria de Educacion,
Universidade e Formacion Profesional e as universidades galegas coinciden en
salientar a necesidade de fomentar accions que conduzan ao desenvolvemento
das actividades e resultados de investigacion.

CLAUSULAS

PRIMEIRA.- Obxecto do convenio

O obxecto deste convenio € establecer as condiciéns polas que se rexera a
colaboracion, nos anos 2019 e 2020, entre a Conselleria de Educacion,
Universidade e Formacion Profesional e as tres Universidades do SUG para
executar accions de reforzo do Programa de posdoutorais das universidades
galegas co fin de contribuir a formacién continua, a cualificacion e a
potenciacion das capacidades do seu persoal investigador.

O orzamento sera de 412.925,99 €, distribuido segundo o seguinte cadro:

2019 2020 TOTAL
UDC 51.918,00 0,00 51.918,00
USC 160.650,00 17.010,00 177.660,00
UVIGO 122.404,52 60.943,47 183.347,99
TOTAL 334.972,52 77.953,47 412.925,99

SEGUNDA.- Financiamento

A dotacion da Conselleria para este convenio é de trescentos trinta e catro mil
novecentos setenta e dous con cincuenta e dous euros (334.972,52 €) na
anualidade 2019 e de setenta e sete mil novecentos cincuenta e tres con
corenta e sente euros (77.953,47€) na anualidade 2020; o que fai un importe
total de catrocentos doce mil novecentos vinte e cinco con noventa e nove euros
(412.925,99 €) con cargo ao orzamento da Xunta de Galicia no marco do Plan
galego de financiamento universitario 2016-2020 (aprobado polo Acordo do
Consello da Xunta de Galicia do 29 de outubro de 2015, DOG numero 221, do
19 de novembro), aplicacion orzamentaria 10.40.561B.444.0, cddigo de proxecto
2016 00129.

2019 2020 TOTAL

ANUALIDADES

334.972,52 77.953,47 412.925,99

A distribucion de fondos para determinar a contia correspondente a cada
universidade elaborouse de acordo coas necesidades establecidas por cada
universidade con base nas persoas contratadas posdoutorais A que, neste
momento, estan en proceso de avaliacion. A achega estara destinada a financiar
contratos de persoal investigador.

Esta cantidade de 412.925,99 euros tratase dun importe certo, e queda por
conta das partes beneficiarias a diferenza de financiamento necesario para a
total execucion da actividade subvencionada, debendo ser reintegrado o
financiamento publico unicamente no caso e polo importe que supere o custo
total e real da actividade, segundo o establecido no artigo 21.2 do Regulamento
de subvencions de Galicia.

A axuda é compatible con outras concedidas para o mesmo fin pero, en ningun
caso, o importe da subvencién achegada pola conselleria podera ser de tal
contia que, illada ou en concorrencia con outras subvencions, supere o custo da
actividade subvencionada, tal como se establece no artigo 17.3 da Lei 9/2007,
do 13 de xufo, de subvencions de Galicia.

De conformidade co artigo 31.7 da Lei 9/2007, do 13 de xufo, de subvencions
de Galicia, e de conformidade co establecido no artigo 11.e) do Decreto
11/2009, do 8 de xaneiro, polo que se aproba o regulamento da Lei 9/2007, de
subvencions de Galicia, a obriga de presentar a certificacion do cumprimento de
obrigas coa Administracion publica da comunidade auténoma, coa
Administracion do Estado e coa Seguridade Social substituirase por unha
declaracién responsable de estar ao dia no cumprimento das obrigas tributarias
ou fronte & Seguridade Social e de non ter pendente de pagamento ningunha
outra débeda coa Administracion.

TERCEIRA.- Compromisos das partes

Con cargo aos gastos derivados deste convenio, a Conselleria comprométese a
financiar gastos derivados de contratos de persoal investigador.

Pola sua parte, as universidades comprométense a reforzar os seus programas
de investigacion na modalidade de Investigadores/as posdoutorais orientandoos
ao perfeccionamento e especializacién profesional do persoal investigador.

CUARTA.- Férmula de pagamento

Para o pagamento, cada universidade achegara antes do 15 de decembro de
cada anualidade:

« Unha certificacibn expedida polo dérgano de control que
corresponda na que se acredite a toma de razén en contabilidade,
que se cumpriu a finalidade do presente convenio e que os fondos
foron destinados a este fin.

« Unha memoria explicativa que certifique as actividades
desenvolvidas con cargo aos fondos recibidos na que se incluira
unha taboa-resumo que recolla, como minimo, os seguintes datos:
relacion nominal de persoal contratado; duracién contrato : data
inicio/fin; retribucion total do contrato.

e Unha declaracion complementaria do conxunto das axudas
solicitadas, tanto as aprobadas ou concedidas como as pendentes
de resolucion, para este fin, das distintas administracions publicas.

e Asi mesmo, deberase presentar unha declaracién responsable de
estar ao dia no cumprimento das obrigas tributarias ou fronte a
Seguridade Social e de non ter pendente de pagamento ningunha
outra débeda coa Administracion.

QUINTA.- Responsabilidade

A subscricidon do presente convenio non supon relacion laboral contractual ou de
calquera outro tipo entre os/as profesionais que vaian a desenvolver as
actividades e a conselleria, de tal xeito que non se lle pode esixir
responsabilidade ningunha, indirecta nin subsidiaria, polos actos ou feitos
acontecidos no seu desenvolvemento.

SEXTA.- Comisién de seguimento

Para o seguimento do convenio ou cofiecemento de calquera cuestion sobre a
sua interpretacion, modificacion, resolucién ou efectos deste que poidan xurdir,
créase unha comision mixta constituida do seguinte modo:

« Tres membros da Secretaria Xeral de Universidades, dos que
un/unha actuara como presidente/a.

« Ofa vicerreitor/a da UDC responsable destas acciéns ou persoa en
quen delegue.

o Ola vicerreitor/a da USC responsable destas accidons ou persoa en
quen delegue.

o Ola vicerreitor/a da UVigo responsable destas acciéns ou persoa
en quen delegue.

Esta comision actuara como érgano de vixilancia, seguimento e control do
establecido neste convenio, promovendo, se o considera conveniente, outras
actuacions que poidan enriquecer o seu desenvolvemento.

Non obstante, todas aquelas cuestions que se susciten en relacion co
outorgamento, cumprimento, xustificacidn e pagamento, asi como o reintegro e
determinacidon das posibles responsabilidades relativas a subvencién concedida
seran resoltas pola conselleria.

SETIMA.- Vixencia do convenio

O presente convenio entrara en vigor coa sinatura dixital do ultimo dos
asinantes, sen prexuizo de que poida atender accions realizadas desde o 1 de
xaneiro de 2019, e tera vixencia ata o 31 de decembro do 2020.

Non obstante o establecido no apartado anterior, este convenio podera
extinguirse por acordo mutuo e voluntario das partes, por renuncia dalgunha ou
por denuncia deste por incumprimento dalgunha delas, o que se comunicara
fidedignamente, logo de audiencia desta e con, polo menos, un mes de
antelacion. En calquera destes casos procederase a revogacion da axuda, asi
coma ao reintegro total ou parcial das cantidades percibidas e a esixencia de
xuros de mora nos casos previstos no artigo 33 da Lei 9/2007, do 13 de xuno,
de subvencions de Galicia.

OITAVA.- Natureza do convenio

De acordo co establecido no artigo 36 do Decreto 11/2009, do 8 de xaneiro, polo
que se aproba o regulamento da Lei 9/2007, do 13 de xufio, de subvenciéns de
Galicia, este convenio ten un interese publico, pola necesidade de reforzar as
capacidades de investigacion e transferencia das universidades de Galicia.

As actuacions estenderanse as tres universidades galegas, potenciando a
racionalizacion do mapa universitario e concretandose na promocion, desefio e

materializaciéon dos instrumentos necesarios para mellorar o financiamento
estrutural da sua actividade investigadora.

Polo tanto, non é necesario promover a concorrencia competitiva por tratarse
dunha accién coordinada que inclie a todos os posibles beneficiarios/as para o
mesmo fin.

Este convenio de colaboracion ten a natureza dos previstos no artigo 6 da Lei
9/2017, do 8 de novembro, de contratos do sector publico, pola que se
traspofien ao ordenamento xuridico espafol as Directivas do Parlamento
Europeo e do Consello 2014/23/UE e 2014/24/UE, de 26 de febreiro de 2014, e
realizase ao amparo do establecido nos artigos 47 e seguintes da Lei 40/2015,
do 1 de outubro, de réxime xuridico do sector publico, rexéndose polo
establecido nas suas clausulas e polo establecido na Lei 9/2007, do 13 de xuio,
de subvenciéns de Galicia e o seu regulamento, aprobado polo Decreto
11/2009, do 8 de xaneiro.

De acordo co disposto na comunicacion da comision sobre o Marco de axudas
estatais de investigacion e desenvolvemento e innovacion (2014/C 198/01),
publicado no Diario Oficial da Union Europea do 27 de xuio de 2014, a
subvencion contemplada neste convenio non constitie axuda de Estado nos
termos do artigo 107 do Tratado de funcionamento da Union Europea ao
tratarse de financiamento publico de actividades non econdémicas como
instrumento axeitado para dar resposta a obxectivos e fins de interese comun,
en particular, a coordinacion e cooperacion como elemento relacional basico
para a racionalizacion do mapa universitario e o fortalecemento do conxunto das
universidades galegas respectando a identidade de cada unha delas (artigo
2.1.c da Lei 6/2013, do 13 de xufno, do Sistema universitario de Galicia).

Non obstante a UDC, USC e a UVigo deberan garantir que as actividades
derivadas deste convenio se axustan as normas procedimentais e materiais
vixentes no momento da concesion da axuda, debendo informar a conselleria
por medio da comisién de seguimento.

NOVENA.- Publicidade

Segundo a disposicion adicional do Decreto 132/2006, do 27 de xullo, polo que
se regulan os rexistros publicos creados nos artigos 44 e 45 da Lei 7/2005, do
29 de decembro, de orzamentos xerais da Comunidade Auténoma de Galicia
para o ano 2006, a UDC, a USC e a UVigo consenten expresamente para que a
Administracion inclua e faga publicos, nos rexistros regulados neste decreto, os
datos relevantes referidos as axudas e subvencions recibidas, asi como as
sancions impostas.

A reserva que puideran facer as beneficiarias no sentido de non autorizar a
obtencion dos datos ou a publicidade destes nos rexistros, que en todo caso
teran que expresarse, podera dar lugar a exclusién do proceso de participacion
para obter a axuda ou a revogacion do acto de outorgamento.

As partes asinantes deste convenio manifestan o seu consentimento para que
os datos persoais que constan no mesmo, asi como o resto das especificaciéns
contidas no mesmo, poidan ser publicados no Portal de Transparencia e
Goberno Aberto.

As subvencions estaran sometidas a funcion interventora e de control financeiro
exercida pola Intervencion Xeral da Comunidade Auténoma, nos termos que
establece a Lei 9/2007, do 13 de xuno, de subvencions de Galicia. Asi mesmo,
estaran sometidas as actuacions de comprobacion previstas na lexislaciéon do
Tribunal de Contas e do Consello de Contas no exercicio das suas funciéns de
fiscalizacion e control do destino das subvencions.

En aplicacion dos principios recollidos na Lei 19/2013, do 9 de decembro, de
transparencia, acceso a informacion publica e bo goberno, de acordo co
indicado na actual redaccion do artigo 20 da Lei 38/2003, do 17 de novembro,
xeral de subvencions e segundo o disposto nos artigos 3.1, b) e 15 da Lei
1/2016, do 18 de xaneiro, de transparencia e bo goberno, a informacion
correspondente ao presente convenio publicarase na Base de Datos Nacional
de Subvencions.

DECIMA.- Resolucidon de controversias

O presente convenio réxese en canto a sua interpretacion e desenvolvemento
polo ordenamento xuridico administrativo, con expresa submision das partes a
xurisdiciéon contencioso-administrativa, nos termos que se establecen no artigo

Cargo: Reitor (Universidade de Santiago de Compostela)

Asinado por: LOPEZ DIAZ, ANTONIO
Data e hora: 13/11/2019 14:03:47

Asinado por: ABALDE ALONSO, JULIO ERNESTO

Cargo: Reitor (Universidade da Corufia)
Data e hora: 13/11/2019 10:41:27

47 e seguintes da Lei 40/2015, do 1 de outubro, de réxime xuridico do sector
publico.

Lido por todas as partes, por si mesmas, e como proba de conformidade co
expresado no presente convenio, asinano dixitalmente.

Carmen Pomar Tojo
Conselleira de Educacioén, Universidade e Formacion Profesional

Julio Ernesto Abalde Alonso
Reitor da Universidade da Corufia

Antonio Lépez Diaz
Reitor da Universidade de Santiago de Compostela

Manuel Joaquin Reigosa Roger
Reitor da Universidade de Vigo

Asinado por: POMAR TOJO, CARMEN MARIA

Cargo: Conselleira

Asinado por: REIGOSA ROGER, MANUEL JOAQUIN

Cargo: Reitor (Universidade de Vigo)
Data e hora: 13/11/2019 14:12:05

Data e hora: 14/11/2019 12:48:54

